
   
 

11. januar 2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1.  Meeqqap qanoq angitigisumi sunniuteqarfigisarpaa angajoqqaat avinnerisa kingorna sumi 

najugaqassanerluni imaluunniit angajoqqaat katissimanngikkaluarlutik avissaarsimappata? 

 

2.  Malittarisassat suut atuuppat angajoqqaap meeqqamut oqartussaatitaasup illoqarfimmut, 

nunaqarfimmut nunamut allamulluunniit nuussinnaaneranut? 

 

3.  Angajoqqaat aaqqissuussineq 7-7 atortarpassuk (tassa assigiimmik anaanaminiittartillugu 

ataataminiittartillugulu) taava makkunannga apeqqutissaqarpunga: 

 

a.  Taava pisortanit tapiissutit qanoq agguarneqartarpat soorlu meeqqanut tapi, ineqarnermut tapi ilaalu 

ilanngullugit? 

b.  Kina naggataasumik aalajangiisussaatitaasarpa soorlu  pineqartillugit sumi atuarnissaq, nuunnissaq, 

sulinngiffeqarnerup agguarnissaa ilaalu ilanngullugit? 

 

4. Suliamut tunngasunik allanik soqutiginaatilinnik naalakkersuisut paasissutissiisinnaappat? 

 (Inatsisartunut ilaasortaq Randi Vestergaard Evaldsen, Demokraatit) 

 

Begrundelse 

Avittarneq imaluunniit aappariit katissimanngitsut avissaartarnerat nunatsinni takornartaanngilaq. 

Amerlasuut eqqissisimasumik torersumillu avissaarsinnaasarput aammali aappareeqarpoq avissaarnerup 

kingorna suleqatigiissinnaaneq ajortunik. Tamanna ilaannikkut meeqqanut kinguneqarnerluttarpoq. 

 

Uannut pingaaruteqarpoq immikkoortumi inatsisitta pitsaasuunissaa naapertuuttuunissaalu. Ilisimasatsitut 

nunaqarpugut isorartoorsuarmi angallavigissallugu akisoqisumi. Taamaattumik ilaannikkut  meeqqap 

sivisuumik angajoqqaami aappaa takusinnaaneq ajorpaa.  

 

Kissaatigaarra nunatut - aamma uani - meerartatta salliutinnissaat. Taamaattumik qulaani apeqqutima 

nassuiarneqarnissaat kissaatigaara.  

 

Tamanna tunngavigalugu ullut sulliviit naliginnaasut qulit iluanni apeqqutinnut akissutit tigunissaannut 

qilanaarpunga.  

 

 

 

 


